Elmer

Ur wezh e oa ur vandennad olifanted.

Olifanted yaouank, olifanted kozh, olifanted bras, re dev ha re dreut (evit "maigre", a-hend-all eo moan evit "mince".

Olifanted evel-henn, olifanted evel-se, 

dishañval an holl an eil diouzh egile met eürus an holl, hag an holl a-liv an eil gant egile. 

An holl…nemet Elmer. 

Dishañval e oa Elmer.

Marellet (distaget "marilhet")  e oa Elmer.

Melen e oa Elmer,
hag orañjez,
ha ruz,
ha roz,
ha mouk,
ha glas,
ha gwer,
ha du,
ha gwenn,
ne oa ket (ma ’tez c’hoant da bouezañ war "ket", trawalc’h lakaat ar stumm nac’h da gentañ ha distagañ "ne" evit ur wezh) Elmer a-liv 

gant an olifanted all. 
Elmer a lakae an olifanted da vezañ sart.

A-wezhioù e veze o farsal gant an olifanted all, 

a-wezhioù e veze an olifanted all o farsal gantañ.

Met Elmer a deue ar c’hoarzh gantañ ordinal (distaget "ordin").

Un nozvezh, ne dape ket Elmer kousket ; 

lâret a rae outañ e-unan e oa arru skuizh bezañ dishañval.

“Piv en deus klevet komz deus un olifant marellet ur wezh bennak?” emezañ (distaget "meussañ") d’e soñj.

“N’eo ket souezhus (distaget "zouhus") e rahent goap ouzhin”.

An deiz war-lerc’h ar beure, a-raok ma vehe dihunet ar re all ha dihunet mat, e karzhas Elmer kuit. 

E disparti a chomas hep goût da den.

Hag eñv o treuziñ ar janglenn en em gavas Elmer gant loened all.

An holl a lâre dezhañ : “Mat ar jeu Elmer ?” (arru on skuizh klevet ken ’met "demat" gant ar vugale)
Ouzh pep hini dioute e vinc’hoarzhe Elmer hag e lâre : “Mat ar jeu”.
Goude kerzhet pell, e kavas Elmer 

ar pezh a oa o klask : ur bod spern-du. 

Ur bod leun a irin, ur bod leun a irin a-liv gant an olifanted.

Kregiñ a reas Elmer e-barzh ennañ (distaget "banennañ")  hag eñv da hejal anezhañ 

kement (distaget "kèmeut") ha ken bihan ma kouezhas an irin war al leur.

Pa voe goloet al leur gant irin, 

ec’h eas Elmer en e c’hourvez ha rudellat lies gwezh,
an eil tu egile, ha diaraok ha diadreñv.

Goude e serras brankadoù irin 

hag e reas ur frot d’e gorf betek ma vefe goloet 

penn-da-benn gant chug an irin ha ma ne vefe ket ken 

an disterañ tachenn melen, orañjez, ruz, roz, mouk,
glas, gwer, du pe gwenn. 

Peurachu e labour gantañ 

e oa Elmer hañval ouzh n’eus forzh peseurt olifant all.

Goude e tistroas (distaget "tizroas", sañset n’eo ket brav skrivañ evel-se) Elmer da gaout ar vandennad. 

Ouzh en (distaget "uzum") vont e tremenas dirak al loened all.

Ar wezh-mañ (( n’eo ket wezh kentañ ! ?  ;-o ) e lâre an holl dezhañ :  “Mat ar jeu, olifant ?”

Hag ouzh pep hini dioute e vinc’hoarzhe Elmer hag e lâre : “Mat ar jeu”, 

kontant e oa peogwir ne veze ket anavet (peotramant : kontant pas bezañ anavet).

Pa adkavas Elmer an olifanted all, e oa an holl difiñv ha didrouz.

Hini ebet dioute ne daolas pled (distaget "plei") ouzh Elmer a-greiz ma oa o’n em risklañ e-mesk ar vandennad.

Ur pennad goude ec’h intentas Elmer e oa un dra bennak a-dreuz, met peseurt ?

Sellet a reas tro-dro dezhañ : ar memes janglenn e oa, ar memes koumoul a oa o treuziñ an oabl ur wezh an amzer (distaget "wéj amzer") hag ar memes olifanted a-benn ar fin. Sellet a reas Elmer d’o c’hê.

Evel dalc’het war al leur e oa an olifanted.

Biskoazh n’en doa-hè gwelet Elmer ken dic’hoarzh.

Ha seul mui e selle da gê an olifanted-se, didrouz, dic’hoarzh, sirius hag evel dalc’het war al leur, seul mui e teue dezhañ ar c’hoant da c’hoarzhin. Ul laziad (distaget "lajad")  goude, ne voe ket ken evit delc’hen warnañ, sevel a reas e drompilh hag eñv ha dihopal a-bouez-penn.

Bouou! 

Ken souezhet (distaget "zou-heut") e voe an olifanted ma lammjont a beb tu. “Daonet e vo !” a estlammjont, hag i gwelet Elmer dirollet da c’hoarzhin. 

“ Elmer”, emeze (distaget "meussè"). “Dleout a ra bezañ Elmer.” Hag an olifanted ha dirollañ da c’hoarzhin neuze evel n’o doa ket graet biskoazh a-raok.

A-greiz ma oant o c’hoarzhin, en em drailhas ur goumoulenn ha gant ar glav e teuas Elmer da varellet en-dro. O c’hoarzhin e oa an olifanted c’hoazh pa adkavas Elmer e livioù kustum. “Oc’hola Elmer”, eme (distaget "meuz") un olifant kozh, “bourdoù hon eus bet ganit c’hoazh, biskoazh avat n’hon eus c’hoarzhet kement. En em diskuliet out buan.”

“Ret e vo dimp lidañ an deiz-mañ bep bloaz” eme un olifant.

“Deiz Elmer a vo. Kement olifant a wisko e dilhad pardon hag Elmer a wisko liv an olifanted.”

Evel-se e ra an olifanted. Un deiz bep bloaz e wiskont hag e vez pardon (memes ma n’a ket nemeur a vugale d’ar "gwir" pardonioù e hallfemp ni ober gant ar ger-se evit "fête foraine", mat eo dit ?) gante. Ma’n em gavit-hu, an deiz-se, gant un olifant liv an olifanted warnañ, e ouvezehet (distaget "ouvééhet") eo Elmer, sur a-walc’h. 

